
	ასათვისებელი კრედიტების რაოდენობა
	120 ECTS კრედიტი

	პროგრამის ხელმძღვანელები
	ფიზიკა-მათემატიკის მეცნიერებათა დოქტორი, საქართველოს მეცნიერებათა აკადემიის აკადემიკოსი, მოწვეული პროფესორი ვახტანგ კოკილაშვილი, მობ. ტელ.: 599138411; 
ფიზიკა-მათემატიკის მეცნიერებათა კანდიდატი, ასოც. პროფესორი დიანა მჭედლიშვილი; მობ. ტელ.: 599110829 

	საგანმანათლებლო პროგრამის მიზნები
	მათემატიკური ანალიზი თანამედროვე მათემატიკის ერთ-ერთი ფუძემდებლური დისციპლინაა. თითქმის ყველა მათემატიკური საგანი საზრდოობს მათემატიკური ანალიზის შედეგებითა და მეთოდებით. გარდა ამისა ფართოა მისი გამოყენების სფერო ფიზიკაში, მექანიკაში, ტექნიკაში, ინფორმატიკაში და სხვ. ანალიზის საფუძვლიანი ცოდნა ხელს უწყობს მრავალი პრაქტიკული ხასიათის ამოცანის გამოკვლევას. 
პროგრამის მიზანია მაგისტრი დაეუფლოს მათემატიკური ანალიზის უახლეს მიღწევებს და შეიძინოს უნარი მათი საშუალებით ამოხსნას ანალიზისა და გამოყენებითი ხასიათის სხვადასხვა ამოცანა, ამასთან,  შეძლოს:
· ორიგინალური გზებით გადაჭრას თეორიული პრობლემები;
· დამოუკიდებლად დაგეგმოს და პროფესიულ დონეზე გადაჭრას პრაქტიკული ამოცანები;
· იმუშაოს ზუსტად და ეფექტურად;
· მოახდინოს საკუთარი უნარებისა და მეთოდების ადაპტირება და გამოყენება ახალ ამოცანებსა და სიტუაციებში;
· წარმატებით დასაქმდეს და გააგრძელოს სწავლა შემდგომ საფეხურაზე - დოქტორანტურაში.

	საგანმანათლებლო პროგრამით გათვალისწინებული

სწავლის შედეგები
	ცოდნა და გაცნობიერება

· წმინდა მათემატიკის მაგისტრს  ფუნქციათა თეორიასა და ფუნქციონალურ ანალიზში ექნება უახლესი და კვლევაზე დაფუძნებული სისტემატური ცოდნა; ამავდროულად გააცნობიერებს ფუნქციათა თეორიის გამოყენების შესაძლებლობის ასპექტებს, მაგალითად, მათემატიკური ფიზიკისა და მექანიკის სასაზღვრო ამოცანებში, ალბათობის თეორიასა და სტატისტიკაში;
· დაუფლებული იქნება კლასიკურ ფუნქციურ სივრცეებს, ოპერატორთა თეორიას, აპროქსიმაციის თეორიასა და ბანახის არასტანდარტულ წონიან ფუნქციური სივრცეების მეთოდებს;

· ეცოდინება თანამედროვე ანალიზის მეთოდები და გააცნობიერებს თუ რომელი მეთოდი გამოიყენოს ამა თუ იმ პრობლემის გადაჭრისას. ასე, მაგალითად, სინგულარული ინტეგრალებისა და სათანადო სინგულარულ ინტეგრალურ განტოლებებში კვლევისას, გააცნობიერებს რომელი ინტეგრალური ოპერატორის ინვარიანტობის გამოყენება იქნება უფრო მიზანშეწონილი, ეცოდინება თუ როგორ შეარჩიოს სათანადო ფუნქციური სივრცეები მონაცემთა და საძებნი ფუნქციებისათვის.
ცოდნის პრაქტიკაში გამოყენების უნარი

· შეძლებს თანამედროვე ანალიზის სხადასხვა ფაქტებს შორის ურთიერთკავშირის გააზრებას და უახლესი მეთოდების გამოყენებით პრობლემისადმი ორიგინალური მიდგომის მოფიქრებას;

· შეძლებს პრობლემების გადაჭრის ახალი გზების მოძებნას და დასახული ამოცანების დამოუკიდებლად გადაჭრას; 

· შეძლებს ამოხსნას ისეთი ამოცანები, რომელთათვისაც სტანდარტული გზები და მეთოდები აღარ არის საკმარისი; 
· შეძლებს,  მაგალითად, მთელი რიგი ფიზიკური ამოცანების მათემატიკურ მოდელებში გაჩენილი არასტანდარტული ფუნქციური სივრცეების, ამ სივრცეებში ოპერატორთა შემოსაზღვრულობისა და კომპაქტურობის ამოცანების გადაწყვეტას;

· შეძლებს კვლევების დამოუკიდებლად განხორციელებას და რეფერატებისა და კვლევითი ან პრაქტიკული ხასიათის თემების შემუშავებას.
დასკვნის უნარი

· შეძლებს გაიაზროს მიწოდებული ინფორმაციის ყველა ასპექტი და ზუსტად ჩამოაყალიბოს მოსაზრებები, ახალი შედეგის რაობა; კარგად განასხვავოს ცნობილი შედეგის განზოგადება სრულიად ახალი მოვლენის აღმოჩენისაგან;  
· ექნება დასკვნის გამოტანისა და გააზრებული გადაწყვეტილების მიღების უნარი;

· შეძლებს კვლევითი მუშაობის პროცესში აღმოცენებული პრობლემების დანახვას, მათ ანალიზს, შესაბამისი დასაბუთებული დასკვნის გამოტანას და მოგვარების გზების დასახვას.
კომუნიკაციის უნარი

· ექნება მსჯელობისა და მისგან გამომდინარე დასკვნების ნათლად, ზუსტად და გასაგები ფორმით გადმოცემის უნარი ქართულად და უცხო ენაზე, როგორც ზეპირად, ისე წერილობით;

· ექნება საინფორმაციო და საკომუნიკაციო ტექნოლოგიების გამოყენების უნარი სხვადასხვა წყაროდან ინფორმაციის მოძიების, დამუშავებისა და სათანადო დონეზე პრეზენტაციის მიზნით;

· ექნება როგორც დამოუკიდებლად, ისე ჯგუფში მუშაობის უნარი.

· ექნება თანაკურსელებთან და ლექტორებთან კომუნიკაციის უნარი;
· შეძლებს უცხო ენაზე მათემატიკური სტატიების კითხვას, რეფერატული და კვლევითი ხასიათის ნაშრომების უცხო ენაზე გადმოცემას;
· შეძლებს მოსაზრების საჯარო წარდგენას და დაცვას, პროფესიულ დონეზე დარგში დისკუსიაში მონაწილეობას.
სწავლის უნარი

· ექნება მათემატიკური აზროვნების, ანალიზისა და სინთეზის უნარი;

· ექნება სასწავლო კურსით გათვალისწინებული მასალის ათვისების უნარი და ჩამოუყალიბდება გარკვეული ჩვევები, რომლებიც დაეხმარება სტუდენტს არა მხოლოდ მათემატიკაში შემდგომი საფუძვლიანი ცოდნის მიღებაში, არამედ ზოგადად მათემატიკური და ლოგიკური აზროვნების ჩამოყალიბებაში;
· შეძლებს საკუთარი სასწავლო პროცესის დამოუკიდებლად წარმართვას და სტრატეგიულად დაგეგმვას რესურსების ფართო სპექტრის გამოყენებით, სწავლის შემდგომი საჭიროების განსაზღვრას;
· ექნება დამოუკიდებლად სწავლის უნარი;
· შეძლებს სამაგისტრო ნაშრომზე მუშაობას და მიღებული შედეგის ნათლად და მკაფიოდ ჩამოყალიბებას და გადმოცემას;

· შეძლებს დოქტორანტურის საფეხურზე სწავლის გაგრეძელებას.
ღირებულებები
· დაეუფლება პროფესიული საქმიანობისათვის დამახასიათებელ ღირებულებებს;

· გაითვალისწინებს და პატივს მიაგებს პროფესიონალთა აზრს;

· ექნება უნარი ობიექტურად  შეაფასოს თავისი და სხვების დამოკიდებულება ღირებულებებისადმი და შეძლებს შეიტანოს წვლილი ახალი ღირებულებების დამკვიდრებაში;
· დაიცავს აკადემიური პატიოსნების პრინციპებს;
· ეცოდინება ეთიკის ნორმები და დაიცავს მათ საზოგადოებასთან ურთიერთობის დროს;
· გააცნობიერებს მასზე დაკისრებული დავალების მნიშვნელობას და პასუხისმგებლობით მოეკიდება მის შესრულებას.


	სტუდენტთა ცოდნის შეფასების სისტემა
	სტუდენტის შეფასების სისტემა რეგულირდება საგანმანათლებლო პროგრამების კრედიტებით გაანგარიშების წესისა და სტუდენტთა ცოდნის შეფასების სისტემის შესახებ დებულებით. 

შეფასების სისტემა ითვალისწინებს:

ა) ხუთი სახის დადებით შეფასებას

ა.ა) (A) ფრიადი – შეფასების 91 - 100 ქულა;

ა.ბ) (B) ძალიან კარგი – მაქსიმალური შეფასების 81 - 90 ქულა;

ა.გ) (C) კარგი – მაქსიმალური შეფასების 71 - 80 ქულა;

ა.დ) (D) დამაკმაყოფილებელი – მაქსიმალური შეფასების 61 - 70 ქულა;

ა.ე) (E) საკმარისი – მაქსიმალური შეფასების 51 - 60 ქულა.

ბ) ორი სახის უარყოფით შეფასებას

ბ.ა) (FX) ვერ ჩააბარა – მაქსიმალური შეფასების 41 - 50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

ბ.ბ) (F) ჩაიჭრა – მაქსიმალური შეფასების 40 ქულა და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

კრედიტის მიღება შესაძლებელია მხოლოდ სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გამოიხატება ზემოთ მოყვანილი ერთ-ერთი დადებითი შეფასებით.

სტუდენტების შეფასებისას გათვალისწინებული იქნება როგორც თეორიული საკითხების ცოდნა, ასევე პრაქტიკული ამოცანების ამოხსნის უნარი. სტუდენტთა ცოდნის შეფასება მოხდება შემდეგი კომპონენტების გათვალისწინებით: შუალედური შეფასებები და დასკვნითი შეფასება. ამ კომპონენტების ქულათა ჯამი შეადგენს 100 ქულას. შუალედური შეფასებების კომპონენტები გაწერილია შესაბამისი სასწავლო კურსის/კომპონენტის სილაბუსში.

შუალედური შეფასებებისა და დასკვნითი შეფასების ქულათა გადანაწილება და თითოეული მათგანის მინიმალური კომპეტენციის ზღვარი განისაზღვრება შესაბამისი სასწავლო კურსის/კომპონენტის სილაბუსის მიხედვით, იმ პირობით, რომ დასკვნითი შეფასების მინიმალური კომპეტენციის ზღვარი არ აღემატება მისთვის გათვალისწინებული ქულების 60%-ს.

შუალედური, დასკვნითი და დამატებითი გამოცდები ტარდება წერილობითი ფორმით უნივერსიტეტის ერთიანი საგამოცდო ცენტრის მეშვეობით, რომელიც მუშაობს შესაბამისი დებულების მიხედვით.

წერითი გამოკითხვების და შუალედური/დასკვნითი გამოცდის ჩატარების თარიღებზე სტუდენტები იქნებიან ინფორმირებულნი წინასწარ.

პრეზენტაციები ჩატარდება სემესტრის განმავლობაში. სტუდენტები თავად აირჩევენ პრეზენტაციის ჩატარების თარიღს და თემატიკას სილაბუსში მოყვანილი მასალიდან.

დაუშვებელია სტუდენტის მიერ პლაგიატობა ან სტუდენტისთვის შეუფერებელი საქციელი. დარღვევის შემთხვევაში სტუდენტი მოხსნილი იქნება წერითი ან ზეპირი გამოკითხვიდან/საკონტროლო წერიდან და გამოცდიდან 0 შეფასებით.    

სამაგისტრო ნაშრომის შეფასება ხდება ერთჯერადად 100 ქულიანი სისტემით და რეგულირდება სამაგისტრო ნაშრომის შემუშავების, გაფორმების, დაცვისა და შეფასების წესის შესახებ დებულებით. სამაგისტრო ნაშრომის შეფასება ხდება იმავე ან მომდევნო სემესტრში, რომლეშიც სტუდენტი დაასრულებს მასზე მუშაობას.

	დასაქმების სფერო

· უმაღლეს სასწავლებლებში;

წმინდა მათემატიკის მაგისტრს შეუძლია სწავლა გააგრძელოს დოქტორანტურაში.

